
EUSKAL AUTONOMIA ERKIDEGOKO HIZKUNTZA ESKOLA OFIZIALAK 
 

C1 MAILAKO ZIURTAGIRIA ESKURATZEKO AZTERKETA 
 

DESKRIBAPENA 
 
 

1. AZTERKETAREN HELBURUA 
 
Azterketariak komunikatzeko duen gaitasuna eta hizkuntza erabiltzeko duen gaitasuna ebaluatzea 
da azterketaren helburua. 
 
Azterketak honako alderdietan ikasleak duen ezaguera ebaluatuko du: edozein egoeratan, 
informazioa jasotzean nahiz ekoiztean, hizkuntza malgutasunez eta segurtasunez erabiltzea; 
bitartekotza egitea eta ahozko zein idatzizko testuak ulertzea eta ekoiztea, baita testu zailak ere, gai 
orokorrei zein bere interesekoei buruzkoak; egoerari erreparatuta, hizkuntza-baliabideen 
errepertorio zabala izatea; eta ahoskapen erlaxatuak eta bestelako doinuak ulertzea, baita zarata 
dagoen inguruetan ere. 
 
C1 mailaren ziurtagiria eskuratzeko, azterketa bat gainditu behar da. Azterketa horren maila 
finkatzeko, Europako Kontseiluaren C1 mailaren berezko gaitasunak hartuko dira oinarri, hizkuntzen 
Europako Erreferentzi Markoan definitu bezala. 
 
Informazio gehiago: sakatu hemen Euskal Autonomia Erkidegoko Hizkuntza Eskoletako Hizkuntza 
Irakaskuntza Berezien C1 mailako Curriculuma ikusteko. 
 
 

2. AZTERKETAREN DESKRIBAPENA 
 
 

2.1 Egitura eta iraupena 

 

• Azterketa bost probek osatutakoa izango da. Proba bakoitzean, hizkuntza-
trebetasun bat ebaluatuko da: irakurriaren ulermena, entzunaren ulermena, 
idatzizko adierazpena, ahozko adierazpena eta bitartekotza. Bost probak, bi saiotan 
egingo dira. Saioetako batean, ulermen probak, idatzizko adierazpenari dagokion 
proba eta bitartekotza probako 1. ariketa egingo dira 15 minutuko etenaldiarekin. 
Beste saioan, ahozko adierazpenari dagokion proba eta bitartekotza probako 2. 
ariketa egingo dira; saio honetara aurkezteko, azterketariei noiz eta nora joan behar 
duten aldez aurretik esango zaie. 

 

• Iraupena (gehienez): 4 ordu eta 25 minutu, honela banatuta: 
o 1.saioa: 4 ordu eta 5 minutu honela banatuta: 2 ordu (gehienez) irakurriaren 

ulermenari eta entzunaren ulermenari dagozkien probak egiteko; ordu bat eta 

https://www.euskadi.eus/y22-bopv/eu/bopv2/datos/2019/06/1903130e.pdf

40 minutu idatzizko ekoizpena egiteko eta 25 minutu bitartekotza probaren 
1. ariketa egiteko. 15 minutuko etenaldia egongo da ulermen atazak 
administratu ostean eta idatzizko adierazpena eta idatzizko bitartekotza 
ariketak egin aurretik. 

o 2.saioa: 20 minutu, honela banatuta: 16 minutu ahozko adierazpen proba 
egiteko eta 4 minutu bitartekotza probaren 2. ariketa egiteko. 

 
Saioen hurrenkera deialdi batetik bestera alda liteke. 

 
 

2.2 Puntuazioa 

 
Proba bakoitzak (hizkuntza-trebetasun bakoitzak) 30 puntuko balioa du guztira, eta 
azterketa osoak 150 puntuko balioa. 
 
C1 mailari dagokion ziurtagiria eskuratzeko, beharrezkoa da: 

• Azterketa osoaren puntuazioa gutxienez %65era heltzea, hau da, 150tik 97,5 puntu 
lortu behar dira. 

• Eta proba bakoitzaren puntuazioa gutxienez %50era heltzea, hau da, 30tik 15 puntu 
lortu behar dira. 

 
 

2.3 Azterketa osatzen duten proben deskribapena 

 
 

Irakurriaren Ulermena 

 

EGIN BEHARREKO 
ARIKETAK 

PUNTUAZIOA 
GUZTIRA 

IRAUPENA 

3-4 30 puntu (%20) 75 minutu 

 

HELBURUAK 

• Arlo profesional edo akademikoarekin zerikusia duten kontsulta testuetan informazio zehatza 
ulertzea. 

• Berri, artikulu, txosten eta iragarkien edukia eta garrantzia azkar identifikatzea. 

• Zenbait testu luze eta konplexu ulertzea, bai gizarte-bizitzakoak, bai lan edo ikasketa 
arlokoak. 

• Artikulu edo kazetaritzako bestelako testu luze samarretan, orokorrak izan nahiz 
espezializatuak,  modu esplizituan zein inplizituan adierazitako ideiak eta jarrerak ulertzea. 

• Edozein idatzizko elkartruke ulertzea (gutunak, testu digitalak, faxak, etab.). 

• Informazio teknikoa, jarraibideak, oharrak, arautegiak eta jakinarazpenak, luzeak eta 
konplexuak ulertzea. 

• Testu literario garaikideak ulertzea, lagunarteko adierazpenak eduki arren. 

TESTU MOTAK 

• Gutunak eta mezu elektronikoak 

• Jarraibideak eta arauak 

• Iragarkiak 

• Prentsa: albisteak, dibulgazio-artikuluak, erreportajeak, elkarrizketak, editorialak, iritzi-
artikuluak 

• Hainbat gairen gaineko txosten eta artikulu konplexuak 

• Testu literario garaikideetako ipuin eta zatiak 

• Liburu, film edo antzezlanen gaineko kritikak 

• Gidak eta katalogoak  

• Biografiak 

• Webguneak, blogak edo antzekoak 

• Kontratuak 

ARIKETA MOTAK 

• Erantzuna: aukera anitzekoak 

• Informazio-transferentzia 

• Testuak ordenatzekoak 

• Erlazionatzea: (egoerak edo epigrafeak testuekin lotzea / esaldiak zer testutakoak diren edo 
esaldiek zer testurekin lotura duten esatea) 

• Hutsuneak betetzea: (hutsuneak esaldiekin betetzea/ hitz-zerrenda batean bildutako 
osagaiekin hutsuneak bete eta zenbakidun gelaxka batean jartzea / hutsuneetan aukera 
zuzena jarriz testua osatzea / hutsuneetan hitz bakarra jarriz testua osatzea) 

• Erantzun bakarreko galdera irekiak 

 
 

Entzunaren Ulermena 

 

EGIN 
BEHARREKO 

ARIKETAK 

PUNTUAZIOA 
GUZTIRA 

IRAUPENA 

3-4 30 puntu (% 20) 45 minutu 

 

HELBURUAK 

• Informazio espezifikoa ulertzea adierazpen, mezu, iragarki eta jakinarazpen zehatzetan. 

• Informazio konplexua ulertzea: baldintzak eta ohartarazpenak, produktuen eta zerbitzuen 
erabilera argibide teknikoak eta zehaztapenak. 

• Hitzaldi, solasaldi, berriketaldi eta mahai-inguruak ulertzea, izaera publiko, akademiko 
edo profesionaleko gai konplexuei buruzkoak. 

• Gai abstraktu eta konplexuen gaineko elkarrizketa eta eztabaidetan zehaztasunak 
ulertzea, baita hirugarren pertsonen artekoetan ere. 

• Solasaldi luze samarrak ulertzea, ondo egituratuta egon ez arren eta ideien arteko lotura 
inplizitua baino ez izan. 

• Mota askotako irrati eta telebista saio, antzezlan edo bestelako ikuskizun eta filmak 
ulertzea, lagunarteko hizkera edota esapide idiomatikoak agertu arren.  

• Etenaldien, etenduren, intonazioaren, tonuaren, mugimenduen eta keinuen komunikazio-
asmoez ohartzea. 

TESTU MOTAK 

• Hainbat hiztunen arteko elkarrizketak, lagunartekoak nahiz formalak, baita gai 
abstraktuei eta konplexuei buruzkoak ere (norberaren ikuspuntua solaskideari 
adieraztea, gatazkak ebaztea, mota guztietako transakzioak, ondasunak erostea eta 
zerbitzuak kontratatzea, interes orokorreko negoziazioak).  

• Telefono bidezko elkarrizketa formalak eta informalak.  

• Nolabaiteko konplexutasuna duten gaiei buruzko eztabaidak eta jendaurreko 
hizketaldiak, bai esparru pertsonalekoak, bai ikasketa edo lanbide arlokoak. 

• Elkarrizketak (lanekoak, ikasketa arlokoak, eta abar).  

• Jendaurreko jarraibide luzeak. 

• Gai konplexuei buruzko jendaurreko aurkezpenak (proiektuak, txostenak, esperientziak, 
eta abar). 

• Telebistaz edo irratiz emandako mota guztietako berriak. 

• Telebistako edo irratiko dokumentalak. 

• Publizitatea, irratian eta telebistan. 

ARIKETA MOTAK 

• Erantzuna: aukera anitzekoak 

• Informazio-transferentzia 

• Lotzea 

• Antolatze-ariketak 

• Erantzun bakarreko galdera irekiak 

• Hutsuneak betetzea 

 
 

Idatzizko Adierazpena 

 

EGIN 
BEHARREKO 

ARIKETAK 

PUNTUAZIOA 
GUZTIRA 

IRAUPENA 

2 30 puntu (% 20) 100 minutu 

 

HELBURUAK 

• Gai konplexuei buruzko artikuluak, memoriak, saiakerak edo bestelako testuak idaztea. 

• Korrespondentzia pertsonala idaztea eta foro birtualetan komunikatzea,  horretarako baliabide 
emozionalak eta umoretsuak zein zeharkakoak erabilita. 

• Erakunde publiko edo pribatuei zuzendutako korrespondentzia formala idaztea (erreklamazio 
edo eskaera konplexu bat egitea …). 

• Ikuspuntuak defendatzea ideia osagarriak, arrazoiak eta adibide egokiak erabilita. 

• Zenbait aukeraren aldeko eta kontrako iritziak azaltzea, informazio zehatza eta argudioak 
emanda. 

• Deskribapenak eta irudimenezko testuak argi, zehaztasunez eta ongi egituratuta idaztea. 

TESTU MOTA 

• Gutunak, faxak, mezu elektroniko konplexuak eta luzeak, merkataritzakoak edo lan-arlokoak. 

• Eztabaida-leku birtualetako mezuak (blogak).  

• Jarraibideak eta arauak. 

• Txostenak (egoerak aurkeztea, aukeren abantailak eta desabantailak azaltzea, etab.) 

• Esperientziak kontatzeko narrazioak. 

• Iritzi- eta argudio-testuak. 

• Informazioa aurkezteko testuak. 

• Pertsonen, gauzen, jardueren, zerbitzuen eta lekuen deskribapenak. 

• Planak eta egitasmoak. 

ARIKETAK 

1. ariketa (10 puntu) 

Azterketariari honako ekintzetatik bat eskatuko zaio: 
a) Ariketa bideratua:  

• Testu bat zuzentzea. 

• Aurrez emandako informazioa edo zenbait elementu oinarri harturik, testu bat sortzea  
b) Idazlana*: egoera edo hasierako proposamen bati erantzunez, testu bat sortzea. 

 
*Eskatutako hitz kopurua: 120 eta 140 hitz artean 
 

2. ariketa (20 puntu) 

Testu, egoera edo hasierako proposamen bati erantzunez, azterketariak honako testuetako bat 
idatzi beharko du: 

• Argitalpen, eskolako aldizkari, herriko aldizkari edo blog baterako, gairen bati buruzko iritzi-
artikulua. 

• Aurrez proposaturiko gaiaren aldeko / kontrako argudio-testua.  
 
Ariketa honetan, bi egoera, arazo edo gai proposatuko zaizkio azterketariari. Azterketariak bietako 
bat aukeratu beharko du ariketa gauzatzeko.   
 
Eskatutako hitz kopurua: 

• Alemana eta euskara: 200 eta 235 hitz artean. 

• Frantsesa eta ingelesa: 250 eta 280 hitz artean. 

 
 

Ahozko Adierazpena 

 

EGIN BEHARREKO 
ARIKETAK 

PUNTUAZIOA 
GUZTIRA 

IRAUPENA 

2 30 puntu (%20) 18 minutu 

 

HELBURUAK 

Bakarrizketa 

• Gai konplexu bati buruzko aurkezpen argiak eta ongi egituratuak egitea, gaiari buruz hitz 
egitea eta bere ikuspuntua defendatzea ideia osagarriak, arrazoiak eta adibide egokiak 
erabiliz. 

• Denbora-koherentziari nahiz koherentzia logikoari eustea, eta behar adina informazio eta 
behar bezain esanguratsua eskaintzea. 

• Ideiak lotzeko lokailuak eta diskurtso-antolatzaileak egoki nahiz malgutasunez erabiltzea. 

• Hitz-jario egokiz mintzatzea, esanahi-ñabardurak helarazteko doinu zehatza erabiliz.  
 
Elkarreragina 

• Eztabaidetan, elkarrizketetan eta negoziazioetan parte hartzea, zuzentasunez eta hitz-jario 
egokiaz, esanahi-ñabardurak transmitituz.  

• Solasaldi informaletan modu aktiboan parte hartzea, solaskide bakarrarekin edo gehiagorekin, 
gai abstraktu, konplexuei buruzkoetan. 

• Argumentuak argi garatzea eta ideia osagarriak nahiz adibide egokiak erabiliz azaltzea.  

• Beste solaskideen ikuspuntuen nahiz argumentuen gainean, nork bere iritzia ematea,  
horretarako, beste argumentu, ikuspuntu eta iritzi batzuk egoki erabiliz. 

• Naturaltasunez aritzea, hurbiltasun edo urruntasun maila egokiari eutsiz. 

• Zenbait gertakarik eta esperientziak berarentzat duten garrantzia helaraztea, eta horiek 
eragiten dioten emozioa adieraztea. 

• Gai baten gaineko ikuspuntua azaltzea, eta aukera batzuen eta besteen abantailak eta 
desabantailak azaltzea. 

• Diskurtsoko funtzioetarako perpaus egokiak hautatzea nork bere ekarpenak egiteko, hitz hartu 
eta hitzari eusteko eta nork bere esku-hartzeak gainerako solaskideenekin lotzeko.  

• Diskurtsoko kontrol-mekanismoak modu egokian erabiltzea (solaskideek esandakoa ulertu 
dutela ziurtatzea, informazioa egiaztatzea edo gezurtatzea, nork bere burua zuzentzea, 
informazioa zuzentzea, esanahiak argitzea, …) 

• Argibide zehatzak ematea. 

TESTU MOTA 

Bakarrizketa: Beste azterketari bati edo batzuei emandako azalpena. 

Elkarreragina: Hizketaldia beste azterketari batekin edo batzuekin. 

ARIKETAK 

1. ariketa: bakarrizketa (15 puntu) 

Azterketariek 150 eta 200 hitz arteko testua edota argazkiak, irudiak nahiz grafiko iruzkinduak 
jasoko dituzte. Horiek guztiak probarako proposatu den gaiari buruzkoak izango dira. Testu, argazki 
edota irudiekin batera, informazioa eman eta garapen-proposamenak egingo dira. Azterketariak 
informazio horretaz balia daitezke ariketa gauzatzeko. 
 
Azterketari bakoitzak proposatutako gaiaren gainean aritu beharko du, beste azterketariari bere 
ikuspuntua azalduz, informazioa gehituz, bere iritzia adieraziz. 
 
Azterketariak 20 minutu izango du ariketa hau eta bitartekotza probari dagokion 2. ariketa 
prestatzeko.  
 
Denbora: azterketari bakoitzak 4 minutu izango ditu bere azalpena gauzatzeko.  
 
2. ariketa: elkarreragina (15 puntu) 

Azterketariek elkarrekin hitz egingo dute, informazioa elkarri helaraziko diote eta nork bere iritzia 
adierazi beharko dio besteari. Arazo baten balizko zioak aztertuko dituzte; irtenbideak alderatuko 
dituzte eta hainbat alorren gaineko auziei buruzko informazioa trukatuko dute.  
 
Azterketariek galderak egin eta galderei erantzun beharko diete; hitza hartu eta solaskideari hitz 
egiten utzi beharko diote; hau da, mintzaldia kontrolatzearekin lotura duten funtzio guztiak gauzatu 
beharko dituzte.   
 
Azterketariek orri bat jasoko dute; proposatutako ariketa eta ariketa hori gauzatzeko beharrezkoa 
duten informazio guztia azalduko zaie bertan. Fitxa horretan, halaber, zerrenda bat ager daiteke; 
bertan, ikuspegi desberdinen aldeko edo kontrako argudioak nahiz datuak bilduko dira. Informazio 
horrek eztabaida gidatu eta suspertuko du.  
 
Ez du denborarik izango ataza hau prestatzeko 
 
Ariketa gauzatzeko denbora: 5 minutu. 

AHOZKO PROBARI BURUZKO INFORMAZIOA 
 
Ahozko saioaren atazak binaka egingo dira (salbuespenez, hirunaka). Epaimahaiak hartuko ditu 
saioa egiteko orduan jazo litekeen edozein gertakizunen gaineko erabakiak. Ahozko saioan 
azterketariek hiru ariketa egingo dituzte. Ariketetako bi (bakarrizketa eta elkarreragina ariketak) 
ahozko adierazpeneko probari dagozkio eta bi ariketa hauetan lortutako puntuazioen batuketa 
izango da ahozko adierazpen probako azken puntuazioa. Egingo den beste ariketa (ahozko 
bitartekotza ariketa) bitartekotza probari dagokio eta ariketa honetan lortutako puntuazioa idatzizko 
bitartekotza ariketan lortutako puntuazioari batuko zaio bitartekotza probaren azken puntuazioa 
lortzeko. Idatzizko bitartekotza ariketa beste egun batean egingo da ulermen ariketekin eta idatzizko 
adierazpen ariketekin batera. Ahozko saioari buruzko azalpen zehatzagoa ikusteko, sakatu 
hemen. 
 
 
 

Bitartekotza 

 

EGIN BEHARREKO 
ARIKETAK 

PUNTUAZIOA 
GUZTIRA 

IRAUPENA 

2* 30 puntu (%20) 
25 minutu (idatzizko bitartekotza ariketak) 

4 minutu (ahozko bitartekotza ariketak) 

 

*Bitartekotza probak bi ariketa izango ditu. Ariketak ez dira saio berean egingo, bi saio ezberdinetan 

baizik. Saioetako batean, idatzizko bitartekotza ariketa egingo da idatzizko adierazpenari dagozkion 
ariketekin eta idatzizko zein ahozko ulermenei dagozkien ariketekin batera. Ahozko bitartekotza 
ariketa beste saio batean egingo da ahozko adierazpen probako ariketekin batera. 
 

HELBURUAK 

• Ahozko zein idatzizko testuen zein irudien (grafikoak, kartelak, iragarkiak, diagramak …) puntu 
nagusiak, zehaztasun esanguratsuak, eta iritziak eta jarrerak, hala esplizituak nola inplizituak, 
hautatzea, testuingurura egokitzea eta ahoz zein idatziz besteei helaraztea. 

• Pasarte idatzien parafrasiak egitea, beharrezko zehaztasunez eta modu koherentean. 

• Hainbat iturritatik jasotako informazioak eta ideiak idatziz sintetizatzea edo ahoz helaraztea, 
informazio zehatza eta argudio konplexuak modu fidagarrian emanez. 

• Jasotako informazioaren gaineko ondorioak ateratzea. 

• Gai konplexuei buruzko ahozko testuetatik, besteentzako ohar idatziak eta zehatzak hartzea. 

• Zailtasun estruktural eta kontzeptualak dituzten testuen pasarteak edo zailtasun teknikoak 
dituztenak itzultzea. 

• Solaskide bi edo gehiagoren arteko solasaldi konplexuak idatziz zein ahoz laburtzea. 

• Testu bat edo testu pasarte bat zabaltzeko, hartzaile bati azaltzeko moduan, adibideak 
emanez eta zehaztasunez eta eraginkortasunez irudikatuz eta komunikazio egoerara 
egokituz. 

ARIKETAK 

1. ariketa: idatzizko bitartekotza (15 puntu) 

Hautagaiari 70-90 hitzeko idazlana egiteko eskatuko zaio. Idazlana bideratzeko, honako bi 
aukeretako bat eskainiko zaio: 

1. Ahozko zein idatzizko testu bat edo gehiago emango zaio (idatzizkoa bada, gehienez 310 
hitz eta ahozkoa bada gehienez 2 minutukoa). Testuingurua kontuan hartuta, testua 
egokitu, laburtu, sintetizatu edo parafraseatu egin beharko du. 

https://www.euskadi.eus/heo/contenidos/informacion/dic6_modelos_de_examen/eu_def/adjuntos/descripcion_pruebas/protocolo_oral/C1_Azterketarientzako_info_ahozkoa_v2.pdf
https://www.euskadi.eus/heo/contenidos/informacion/dic6_modelos_de_examen/eu_def/adjuntos/descripcion_pruebas/protocolo_oral/C1_Azterketarientzako_info_ahozkoa_v2.pdf

2. Irudi bat edo gehiago (grafikoa, kartela, iragarkia …) emango zaio. Testuingurua kontuan 
hartuta, informazioa helaraziko du. 
 

Ariketa egiteko 25 minutu emango zaizkio. 
 
ariketa: ahozko bitartekotza (15 puntu) 

Hautagaiari bi minutuko berbaldia egiteko eskatuko zaio. Hori bideratzeko, honako aukeretako 
bat eskainiko zaio: 

1. Ahozko zein idatzizko testu bat emango zaio (idatzizkoa bada, gehienez 250 hitz izango 
ditu eta ahozkoa bada, gehienez 2 minutukoa). Testuingurua kontuan hartuta, testua 
egokitu, laburtu edo sintetizatu egin beharko du. 

2. Irudi bat edo gehiago (grafikoa, kartela, iragarkia …) emango zaio. Testuingurua kontuan 
hartuta, informazioa helaraziko du. 
 

Azterketariak 20 minutu izango du, ahozko saioaren aurretik, ahozko adierazpeneko bakarrizketa 
ariketa eta ahozko bitartekotza ariketa prestatzeko. Saioan bertan, 2 minutu izango du ahozko 
bitartekotza egiteko. 

 
 
 

3. ZUZENTZEKO IRIZPIDEAK 
 
 

Idatzizko Adierazpena 

 

IRIZPIDEAK ZER EBALUATUKO DA PUNTUAK 

Egokitasuna: 
ariketa bete 
izana eta 
koherentzia 
komunikatiboa 

• ariketan eskatutakoa betetzea.  

• erregistro estandarrari – formalari edo lagunartekoari –, 
hartzaileari, helburuari eta egoerari egokitzea.  

• informazioaren eta ideien antolaketa. 

• argudioen aberastasuna. 

5 

Kohesioa  

• ideien kohesioa: 
o diskurtsoko lokailuak egoki erabiliz.  
o erreferentzia-mekanismoen bidez. 

• puntuazio-ikurrak. 

5 

Aberastasuna eta 
zehaztasuna: 
lexikoa eta 
morfosintaktikoa  

• elementu lexikoen erabilera.  

• adierazpen idiomatikoen erabilera.  

• egitura morfosintaktikoen erabilera.  

• baliabide lexikoen eta gramatikalen ugaritasuna eta 
aniztasuna. 

5 

Zuzentasun 
morfosintaktikoa 
eta ortografikoa 

• mailako baliabide linguistikoak kontrolatzea. 

• elementu lexikoen forma.  

• azentuazioa (hizkuntza batzuetan). 

5 

Ahozko Adierazpena 

 

IRIZPIDEAK ZER EBALUATUKO DA PUNTUAK 

Egokitasuna eta 
eraginkortasun 
komunikatiboa 

• Ariketa komunikatiboan eskatutakoa betetzen den 
(gaiaren trataera, informazioa pertinentea den, 
erabilitako argudiaketaren kalitatea). 

• Denbora errespetatu den. 

• Erregistroari egokitu zaion. 

3 

Koherentzia eta 
kohesioa 

• Diskurtsoaren antolaketa (informazioa antolatuta den, 
nola garatu den). 

• Hitz egiteko txandaren behar bezalako erabilera. 

• Ideien kohesioa: 
o Diskurtsoko lokailuak egoki erabili diren.  
o Erreferentzia-mekanismoen erabilera. 

3 

Jarioa 
Diskurtsoaren jarioa, naturaltasuna eta erritmoa; ea 

naturaltasunez mintzatu den. 
3 

Aberastasuna eta 
zehaztasuna: lexikoa  
eta morfosintaktikoa 

• Baliabide lexikoen eta morfosintaktikoen ugaritasuna 
eta aniztasuna. 

• Erabilitako hiztegiaren zehaztasuna. 
3 

Zuzentasuna eta  
ahoskera 

• Mailako baliabide linguistikoen erabilera egokia den. 

• Doinuaren nahiz ahoskeraren naturaltasuna eta 
argitasuna. 

3 

 
 

Bitartekotza 

 

IRIZPIDEAK ZER EBALUATUKO DA PUNTUAK 

Informazioaren erabilera eta bitartekotza burutzea 

Informazioa 
hautatzea 

• Hautatutako informazioa egokia den eta mezua argitzeko 
eta errazago transmititzeko balio duen. 

• Informazioa iturriaren edukiarekin bat datorren. 

• Garrantzizko informazio guztia sartu den. 

3 

Ataza burutzea eta 
solasa egokitzea 

• Hartzailearen beharrak kontuan hartu diren eta erregistroa 
eta formatua komunikazio-testuingurura egokitu diren. 

• Mezua eraldatu den eta ondo transmititu den. 

• Eskatutako helburua bete den. 

3 

Antolamendua eta 
luzera 

• Informazioa modu logiko eta orekatuan antolatuta dagoen. 

• Kohesio-mekanismoak behar bezala erabili diren, testu arin 
bat sortuz. 

• Hitz kopurua errespetatu den (idatzizko bitartekotzan). 

• Puntuazio-zeinuak behar bezala erabili diren (idatzizko 
bitartekotzan). 

3 

• Ataza burutzeko proposatutako denbora errespetatu den 
(ahozko bitartekotzan) 

Ekoizpena 

Aberastasuna eta 
jarioa 

• Mailako askotariko baliabideak (lexikoak eta 
morfosintaktikoak) behar bezala erabili diren. 

• Diskurtsoaren jarioa egokia izan den (ahozko 
bitartekotzan). 

3 

Zuzentasuna 

• Mailako hizkuntza-edukien kontrola erakutsi den 
(morfologia, sintaxia eta, idatzizko bitartekotzan, 
ortografia). 

• Ahoskera eta intonazioa mezua naturaltasunez 
transmititzeko bezain argiak eta naturalak diren (ahozko 
bitartekotzan). 

3 

 
 
 

4. AZTERKETA EREDUA: ARIKETAK ETA ADIBIDE PRAKTIKOAK 
 

Azterketa eredua ikusi eta ariketa praktikoak egin nahi izanez gero, sakatu hemen. 

 
 
 

5. AZTERKETA EGITEAREKIN ETA ADMINSITRATZEAREKIN LOTUTAKO ZENBAIT 

KONTU 
 

5.1 Administrazioa 

 

• Azterketa egin ahal izateko baldintzak 

Oinarrizko Mailako ziurtagiria lortzeko azterketa egiteko, nahitaezko baldintza da Euskal Autonomia 

Erkidegoko Hizkuntza Eskola Ofizialetako batean matrikulatuta egotea dagokion hizkuntza eta 

mailan.  

• Deialdiak 

Azterketetako egutegia kontsulta daiteke ikasturte bakoitzari dagokion ebazpenean, ikasle 

ofizialenean zein azterketari libreenean.  

• Azterketa ezintasunen bat duten pertsonei egokitzea 

Ezintasunen bat duten ikasleen behar berezietara egoki daitezke azterketak. Horretarako, 

matrikulatzean, dagokion eskolan jakinarazi beharko du hori interesatuak.  

• Azterketa berrikusteko eta erreklamatzeko eskubidea.  

Antolakuntza eta funtzionamendu araudiaren arabera –bertan zehazten da zein diren ikasleen 

eskubide eta betebeharrak– edozein azterketarik uste badu ebaluazio-prozesua ez dela egokitu 

araudian ezarritakora, azterketa berrikusteko eskaera egin dezake azterketa egin duen Hizkuntza 

https://www.euskadi.eus/azterketak-hizkuntza-eskola-ofizialak/web01-a3hheoi/eu/

Eskola Ofizialean, eskola bakoitzak aurreikusitako egutegia errespetatuz, betiere. Dagokion 

hizkuntza-departamentuak azalpenak emango dizkio interesatuari.   

 
 
 

5.2 Azterketariaren Eginbeharrak eta Erantzukizunak 

 

 Azterketa-saioaren aurretik Azterketa-saioaren zehar 

E
G

IN
B

E
H

A
R

R
A

K
 

• Gogoratu NAN, pasaportea edo nor zaren 
egiaztatuko duen beste agiriren bat aurkeztu 
beharko duzula azterketa-gelan 
eskatutakoan. 

• Tinta beltz edo urdinezko boligrafoa ekarri 
behar duzu probetara.  

• Probak normaltasunez egitea oztopa 
dezakeen edozein arrazoiren berri eman 
behar zaio eskolako Ikasketa Burutzari, 
gutxienez proba egin baino astebete 
lehenago. Ikastetxeko Zuzendaritzak 
erabakiko du aurkeztutako arrazoia onartu ala 
ez; edozein kasutan, ordaindutakoa ez da 
itzuliko. 

• Aztertzaileek emandako argibideei jarratu, 
uneoro. 

• Itzali gailu elektroniko guztiak, telefono 
mugikorra, aurikularrak eta erloju 
elektronikoa barne. Azterketa egin bitartean, 
ezin izango da horrelako gailurik erabili, ezta 
denbora kontrolatzeko ere. Arau hau bete ezean, 
azterketa baliogabetu egingo da. 

• Erantzun guztiak boligrafo beltz edo urdinaz idatz 
itzazu. Ez ezazu erabili ezabatzen den 
boligraforik. 

 
OHARRA: Ezingo da, azterketa gelatik irten ezta 
sartu ere entzundakoaren ulermen proba irauten 
den bitartean. 

E
R

A
N

T
Z

U
K

IZ
U

N
A

K
 

• Ondo begiratu proben eguna, ordua eta gela 
zein diren, eta antolatu garaiz iristeko. Gogoan 
izan, behin azterketa-saioa hasitakoan, ez 
dela inor onartuko gelan. 

 

• Behar bezala antolatu eta banatu ariketa bakoitza 
egiteko dagoen denbora. Denborak kalkulatuta 
daude eta ariketa bakoitza egiteko nahikoa asti 
dago. Komenigarria izaten da berrikustea eta 
egon daitezkeen akatsak zuzentzea. 

• Arretaz irakurri ariketa eta proba bakoitzerako 
emandako argibideak. 

• Letra argia erabili azterketako ataza guztietan. 
Zuzentzat emandako erantzunak argi geratu 
direla ziurtatu. 

• Garrantzitsua da lasai egotea eta probak egiteko 
ematen diren argibideak arretaz jarraitzea, batez 
ere entzunaren ulermenari dagokion zatian. 

 
 

6. INDARREAN DEN ARAUDIA 
 
 

6.1 Lege eta Administrazio Arauak 

 
 
C1 mailari dagokion Ziurtagiria lortzeko azterketak legean eta administrazioan arauturik 
daude, ondorengo lege eta agirietan, hain zuzen: 
 

• 2/2006 Lege Organikoa, 2006ko maiatzaren 3koa. 
 

https://www.boe.es/buscar/act.php?id=BOE-A-2006-7899

• 1041/2017 Errege Dekretua, abenduaren 22koa Erregimen bereziko hizkuntzen 
irakaskuntzako tarteko B1 mailako, tarteko B2 mailako, C1 maila aurreratuko eta 
C2 maila aurreratuko ocurriculumaren oinarrizko alderdiak finkatzen dira dekretu 
horretan. Hezkuntzako 2/2006 Lege Organikoak, maiatzaren 3koak, arautzen ditu 
Erregimen bereziko hizkuntzak. 

 

• 80/2019 DEKRETUA, maiatzaren 21ekoa Euskal Autonomia Erkidegoan 
araubide bereziko hizkuntza-irakaskuntzen ezarpena xedatzen duena, 
irakaskuntza horietako oinarrizko A1 mailaren, oinarrizko A2 mailaren, tarteko B1 
mailaren, tarteko B2 mailaren, C1 maila aurreratuaren eta C2 maila aurreratuaren 
curriculumarekin batera. 

 

• 1/2019 Errege Dekretua, urtarrilaren 11koa Erregimen bereziko hizkuntza- 
irakaskuntzako tarteko B1 mailaren, tarteko B2 mailaren, C1 maila aurreratuaren 
eta C2 maila aurreratuaren ziurtagiria eskuratzeko probetarako ebaluazio-oinarri 
bateratuak ezartzen ditu. 

 

• EAEko Hizkuntza Eskola Ofizialetako B1 mailaren ziurtagiria eskuratzeko 
Azterketa-Zehaztapenen dokumentua. 

 

• Ebazpena Euskal Autonomia Erkidegoko Hizkuntza Eskola Ofizialetako proba 
libreen deialdia arautu eta probak nola egingo diren finkatzekoa, oraingo ikasturte 
honi dagokiona. 

 

• Europako Erreferentzi Marko Bateratua, batez ere: 
o 3.3 puntua, 1. kuadroa (44. orrialdean) 
o 3.4 puntua, 2. kuadroa (46 – 47. orrialdeetan) 

 
 

 

6.2 Informazioa 

 
Eusko Jaurlaritzako Hezkuntza Saileko Hizkuntza Eskola Ofizialen Web orria 
 
 
 
 

 

https://www.boe.es/boe/dias/2017/12/23/pdfs/BOE-A-2017-15367.pd
https://www.euskadi.eus/y22-bopv/eu/bopv2/datos/2019/06/1903130e.pdf
https://www.boe.es/boe/dias/2019/01/12/pdfs/BOE-A-2019-317.pdf
https://www.habe.euskadi.eus/contenidos/informacion/euro_marko/eu_euro_mar/adjuntos/europako_markoa.pdf
https://www.euskadi.eus/azterketak-hizkuntza-eskola-ofizialak/web01-a3hheoi/eu/
https://www.boe.es/boe/dias/2017/12/23/pdfs/BOE-A-2017-15367.pdf

